
श्याम ठाणेदार

जगन घाणेकर

सपंादकीय

आजचा भारत जागृत आहे. जगाच्या दाराशी तक्रारी घेऊन 
जाणारा नव्हे, तर अन्यायाला जागेवर उत्तर देणारा भारत हवा 
आहे. ‘ऑपरेशन सिंदूर’ थांबवून आपण एक मोठा संदेश दिला. 
सर्वपक्षीय खासदारांच्या जागतिक दौ-यावर पाठवून आपली 
भूमिका मांडली. पण तो संदेश आणि आपली भूमिका जगाला 
कितपत समजली? या प्रश्नाचे उत्तर मिळणे कठीण आहे. जम्मू-
काश्मीरमध्ये पहलगाम येथे दहशतवाद्यांनी २६ पर्यटकांची 
धर्माच्या आधारे निर्घृण हत्या केल्यानंतर देशात संतापाची प्रचंड 
लाट उसळली. या हल्ल्याच्या मागे कुणाचा हात आहे, हे काही 
वेगळ े सांगायची गरज नव्हती. त्यामुळे पाकिस्तानला सडेतोड 
म्हणजे अगदी त्या देशाचे तुकडे करण्यात यावे, अशा प्रकारची 
प्रक्षोभक जनभावना देशभरातून उसळली. तुम्ही पाकिस्तानला 
सडेतोड उत्तर द्या, आम्ही तुमच्या पाठीशी आहोत, अशी भावना 
सर्वपक्षीय नेत्यांनी केंद्र सरकारकडे व्यक्त कलेी. पाकिस्तानच्या 
वारंवार सुरू असलेल्या कुरापतींना जोरदार उत्तर द्यावे, अशी 
देशवासीयांची भावना होती. कारण यापूर्वी पाकिस्तानवर 
सर्जिकल स्ट्राईक करण्यात आला होता, पण त्याचा पाकिस्तानवर 
काही परिणाम झाल्याचे दिसले नाही. देशातील लोकांची भावना 
लक्षात घेऊन पाकिस्तानला कशा प्रकारे उत्तर द्यायचे यावर 
पंतप्रधान नरेंद्र मोदी यांनी विविध अधिका-यांशी चर्चा 
करण्यासाठी १६ दिवसांचा वेळ घेतला. त्यामुळे हल्ला प्रचंड 
असेल आणि आता पाकिस्तानचे काही खरे नाही, असेच 
भारतीयांना वाटत होते. पण हा हल्ला फक्त दोन दिवस झाला, 
त्यानंतर पाकिस्तानने अमेरिकेचे राष्ट्राध्यक्ष डोनाल्ड ट्रम्प यांच्या 
माध्यमातून युद्धविराम घडवून आणला. भारताने पकिस्तानवरील 
हल्ले थांबवले. असे अचानक युद्ध थांबवल्यामुळे भारतीयांचा 
मोठा अपेक्षाभंग झाला. कारण नरेंद्र मोदींसारखा धडाकेबाज नेता 
काही तरी मोठी घटना घडवून आणेल असे वाटत होते. पण तसे 
काही झालेच नाही, उलट, आपण व्यापार थांबवण्याचा इशारा 
देऊन भारत आणि पाकिस्तानमधील युद्ध थांबवले, असे ट्रम्प 
यांनी जाहीर करून त्याचे श्रेय घेतले. भारत आणि पाकिस्तान 
यांच्यातील युद्ध थांबले, पण ते ट्रम्प यांच्या मध्यस्थीमुळे थांबले, 
असा संदेश सगळीकडे पसरल्यामुळे नरेंद्र मोदी यांच्यासारख्या 
नेत्याला कमीपणा आला. इतकेच नव्हे तर देशातील विरोधी 
पक्षनेते अमेरिकेच्या सांगण्यावरून मोदींनी युद्ध थांबवले, मोदी हे 
ट्रम्प यांच्या इशा-यावर चालत आहेत, अशी टीका करू लागले. 
‘ऑपरेशन सिंदूर’च्या माध्यमातून आपण पाकिस्तानमधील 
दहशतवाद्यांचे काही तळ उद्ध्वस्त केले, इतकेच नव्हे तर 
पाकिस्तानच्या लष्कराचे काही हवाई तळ उद्ध्वस्त केले. 
याविषयी केंद्र सरकारमधील नेते जनतेला सांगत होते. सेनादलांचे 
प्रवक्ते याची माहिती देत होते. पण भारतीय सैन्याने अतिशय 
जोशात आलेले युद्ध का थांबवले, त्याचे उत्तर मात्र केंद्र 
सरकारकडे नव्हते. आम्हाला पाकिस्तानातील नागरी वक्त्यांचे 
नुकसान करायचे नव्हते. आम्हाला पाकिस्तानच्या लष्कराला 
धडा शिकवायचा होता. त्यामुळे तो हल्ला केला होता, ते उद्दिष्ट 
साध्य झालेले आहे, असे केंद्र सरकारकडून सांगण्यात येत होते, 
पण देशातील लोकांना ते काही पटत नव्हते आणि आजही पटलेले 
नाही. नरेंद्र मोदी यांनी अचानक युद्ध थांबवून जनभावनेचा 
हिरमोड केला, असेच अनेकांना वाटले. इतकेच नव्हे भाजप 
आणि राष्ट्रीय स्वयंसेवक संघ यांच्या नेत्यांना आणि कार्यकर्त्यांनाही 
हे काही पटलेले नाही. पण मोदींच्या निर्णयापुढे त्यांना उघडपणे 
काही बोलता येत नाही.

पंतप्रधान नरेंद्र मोदी आणि संरक्षणमंत्री राजनाथ सिंह यांचा 
गेल्या दहा वर्षातील पाकिस्तानविषयीचा पवित्रा पाहिल्यावर ते 
पाकिस्तानला जबरदस्त धडा शिकवतील, असे वाटत होते. 
भारताने ठरवले तर तो पाकव्याप्त काश्मीर कधीही घेईल, असे 
वक्तव्य राजनाथ सिंह यांनी केले होते. मोदी तर आपल्या 
भाषणातून पाकिस्तानला थेट आव्हान देत असतात, पण जेव्हा 
प्रत्यक्ष युद्ध झाले आणि संधी आली तेव्हा भारताने पाकव्याप्त 
काश्मीर ताब्यात घेतला नाही. बलुचिस्तान तोडून वेगळा केला 
नाही तसेच पाकिस्तानला कायमस्वरुपी जरब बसेल, असे काही 
केले नाही. त्यातल्या त्यात समाधानाची बाब म्हणजे पंतप्रधान 
नरेंद्र मोदी यांनी, ‘आपॅरेशन सिंदूर’ स्थगित केले आहे, थांबवलेले 
नाही. जर का पुन्हा भारतीय भूमीत दहशतवादी हल्ला झाला तर ते 
युद्ध समजून त्याला सशस्त्र उत्तर दिले जाईल, असा इशारा 
पाकिस्तानला दिला. आजवर पाकिस्तानने असे अनेक इशारे 
आणि करार बासनात गुंडाळून आपल्या भारतविरोधी कुरापती 
सुरूच ठेवल्या आहेत, हे वारंवार दिसून आलेले आहे. त्यामुळे 
भारत आणि पाकिस्तान यांच्यातील संबंध, पाकिस्तानच्या 
सततच्या कुरापती, पाकिस्तानी दहशतवाद्यांचे हल्ले, हे पाहता 
आपल्या सैनिकी ताकदीचा उपयोग करून पाकिस्तानचा बंदोबस्त 
करायला हवा, अशी भारतीयांची मानसिकता झालेली आहे. 
कारण दहशतवाद्यांचे सूत्रधार हे पाकिस्तानात बसलेले आहेत. 
भारतात हल्ले करायला येणारे दहशतवादी हे पाकिस्तानातून 
येतात किंवा भारतातील त्यांच्या हस्तकांकडून घातपात 
घडविण्यात येतात, हे अनेक वेळा दिसून आलेले आहे. मग तो 
भारतीय संसदेवरील हल्ला असो किंवा मुंबईवरील कसाब 
टोळीचा हल्ला असो किंवा गुजरातमधील अक्षरधाम मंदिरात 
दहशतवाद्यांनी केलेला हल्ला असो. भारतीय सीमा भागात किंवा 
आतील भागात झालेल्या हल्ल्यांची ही मालिका पाहिल्यावर 
यावेळी पंतप्रधान नरेंद्र मोदी पाकिस्तानला कायमचा धडा 
शिकवतील, असे वाटत होते.

‘ऑपरेशन सिंदूर’मधून पंतप्रधान मोदी यांच्याकडून जी 
अपेक्षा होती ती पूर्ण झालेली नसताना त्यांनी अचानक एक नवीन 
संकल्पना पुढ े आणली. त्यांनी सर्वपक्षीय खासदारांची विविध 
पथके जगातील विविध देशांमध य्े पाठवली. त्या माध्यमातून 
पाकिस्तान कसा कुरापतखोर आणि बदनाम आहे, तो कसा 
दहशतवाद पसरवत आहे. त्यामुळे आम्ही त्याला कसे उत्तर दिले, 
हे त्या देशातील नेत्यांना समजावून सांगणे हा त्यामागील उद्देश 
होता. ती खासदारांची पथके विविध देशांचा दौरा करून परत 
आली आहेत. पण त्या पथकांच्या माध्यमातून पाकिस्तानच्या 
विरोधात खूप मोठी संतापाची लाट उसळेल, त्यांना मदत मिळणे 
बंद होईल, असे काही झालेले नाही. तसेच भारतातून विविध 
देशांमध्ये गेलेल्या पथकांची तिथल्या मुख्य नेत्यांनी भेटही 
घेतलेली नाही. त्यांना त्यांच्या दुय्यम किंवा तिय्यम पातळीवरील 
प्रतिनिधींशी भेटावे लागले. ऑपरेशन सिंदूरची कारवाई अर्धवट 
थांबवण्यात आली तर दुस-या बाजूला जी खासदारांची पथके 
पाठवण्यात आली होती, त्यांनाही अपेक्षित उद्दिष्ट साध्य करता 
आलेले नाही. त्यामुळे यापुढे तरी भारताने पाकिस्तानच्या तक्रारी 
जगाकडे न मांडता, आपले प्रश्न आपल्या बळावर सोडवायला 
हवेत, त्याचा खुलासा जगाला देण्याची गरज नाही, हे लक्षात 
घ्यावे. कारण असे करून आपण उगाचच पाकिस्तानला मोठे 
करत आहोत.

थोडक्यात, पाकिस्तानचा बंदोबस्त जगाच्या माध्यमातून 
नव्हे, तर आपल्या सैन्यशक्तीच्या जोरावरच करायला हवा, हीच 
देशवासीयांची ठाम भूमिका आहे. कारण कितीही वेळा संयम 
ठेवला, तरीही जर शत्रू वारंवार घरात घुसत असेल, तर त्याला 
उत्तर देणं ही कमकुवतपणा नाही तर तीच खरी राष्ट्रनिष्ठा आहे.

खासदारांच्या जागतिक दौ-याने 
मिळाले काय?

शिस्त आणि नियम जस े वयैक्तिक जीवनात 
असतात तस े त े सामाजिक आणि व्यावहारिक 
जीवनातही असतात. त्यांचहेी पालन आपण करत 
असतो. जशी वाहने नेहमी डाव्या बाजनू ेचालवावीत, 
सिग्नल लागल्यावर वाहन थाबंवाव,े तिकीट 
काढताना, बकेँत पसै ेभरताना आणि काढताना ज्या 
ज्या ठिकाणी रागं लावण्याचा नियम आह े त्या 
ठिकाणी आपण ती शिस्त आणि नियम पाळतो. प्रवास 
करताना आपण स्वतःहून तिकीट काढतो. पास, 
पीयसूी, इन्शुरन्स, परवान ेयाचंी मदुत सपंली असले 
तर त ेस्वतःहनू रिन्यू करून घतेो. अर्थात ह ेसर्व नियम 
नाही पाळल े तर काही ठिकाणी दडंाची व्यवस्था 
करण्यात आललेी असत.े याशिवाय इतरांची बोलणी 

खावी लागतात ती वगेळी. व्यवहारिक जीवनात 
वावरताना आपण प्रत्येक नियम आणि त्यामागील 
शिस्त याचं ेततंोतंत पालन करत असतो. घरचा टीव्ही 
बिघडला कि टीव्ही दरुुस्त करणाऱ्याकडे जातो, 
आजारी पडल्यावर डॉक्टरकडे जातो, कोणाविरुद्ध 
तक्रार दाखल करायची असल्यास पोलिसाकंडे 
जातो, न्याय मागण्यासाठी वकिलाचंी मदत घतेो, 
मलुानंा शिकण्यासाठी शाळेत घालतो. घर 
बाधंण्यासाठी गवडं्याला बोलावतो, फर्निचरचे काम 
असले तर सतुाराला बोलावतो, साधी चप्पल फाटली 
असले तरी आपण ती स्वतः शिवत नाही. थोडक्यात 
व्यावहारिक जीवनात ज्या ज्या ठिकाणी आपल्याला 
अडचण किवा समस्या उद्भवत ेत्या त्या वेळी आपण 

सण-उत्सवांत शास्त्रविसंगत प्रयोग नको!
त्या क्षेत्रातील तज्ज्ञाकडे जातो आणि ती 
समस्या सोडवतो. मी कायद्यांचा अभ्यास 
केला आहे म्हणून माझी केस मी लढू 
शकत नाही, शस्त्रक्रियवरील पसु्तके 
वाचली म्हणून मी कोणाची शस्त्रक्रिया 
करू शकत नाही या गोष्टी कोणाला 
सागंाव्या लागत नाहीत कारण त्या 
प्रत्येकालाच कळतात. ज्या ठिकाणी 
अध्यात्म अथवा धर्मशास्त्र यते े त्या 
ठिकाणी मात्र आम्ही हिद ूमडंळी मलाच 
जास्त कळत,े मी म्हणेल तचे खर ेम्हणू 
लागतो. हल्लीच वटपौर्णिमा सण सर्वत्र 
उत्साहात साजरा झाला. सौभाग्याच्या 

रक्षणासाठी आणि दीर्घायष्यासाठी स्त्रिया 
व्रतस्थ राहून हा सण साजरा करतात. 
वडाच े पजून करून पतीच्या 
दीर्घायषु्यासाठी प्रार्थना करतात. या 
व्रतामागिल सत्यवान सावित्रीची कथा 
सर्वांनाच ठाऊक आहे.  मात्र 
इथहेी हिदनूी आपली बदु्धी 
चालवलीच. कुडाळमध्ये पत्नीच्या 
दीर्घायषु्यासाठी परुुषानंी उपवास करून 
वटवकृ्षाला फेऱ्या मारल्या. मागील १६ 
वर्षांपासून ही प्रथा याठिकाणी सरुु आहे. 
झी मराठी वाहिनीवर सरुु असलेल्या 
शिवा या मालिकेतील शिवा ही भूमिका 

साकारणाऱ्या अभिनते्रीच्या पायाला 
दखुापत झाल्यान ेमालिकेत आशचेु पात्र 
साकारणारा अभिनतेा तिला बाईकवर 
घऊेन यतेो आणि शिवा ही बाईकवर 
बसून वटवकृ्षाला फेऱ्या मारताना 

दाखवण्यात आले. यदंा विवाह 
झालेली अभिनते्री रशे्मा शिदंे 

यदंा हिन े आपली पहिली वटपौर्णिमा 
घरीच साजरी केली. तिच्यासोबत तिचा 
नवरा पवन यानहेी वडाच्या फादंीला 
फेऱ्या मारल्या. धुळ्यातील मालेगाव रोड 
परिसरात ततृीय पथंीयानंी वडाची पजूा 
करून त्याभोवती फेऱ्या मारल्या.

औरगंाबादेतील 
वाळंूज भागातील 
पत्नीपीडित पुरुषाचं्या 
आश्रमात  काही 
पत्नीपीडित पुरुषानंी 
वटपौर्णिमेच्या आदल्या 
दिवशी पिपंळपूजन 
करून पिपंळपौर्णिमा 
साजरी केली. ह ेपुरुष 
दरवर्षी पिपंळपौर्णिमा 
साजरी करतात. 
आमच्या बायकांनी 
आम्हाला इतका त्रास 
दिला आह ेकी आम्ही 
त्यांच्यासोबत सात 
जन्मच काय  सात 
सकंेदही ससंार करू 
शकत नाही म्हणूनच 
आम्हाला अशा 
प्रकारच्या बायका 
दणे्यापके्षा कायमस्वरूपी 
मुजंा ठेव अशी प्रार्थना ते 
यम आणि मंुजाला 
करतात.  हा प्रकार 
काहीसा विचित्र वाटत 
असला तरी खरा आह.े  
परुुषही कौटंुबिक 
हिसंाचाराचे बळी 
ठरतात यावर अजूनही 
अनकेाचंा विश्वास 
बसत नाही याला कारण 
आह ेआपली पुरुष 
प्रधान ससं क्ृती. पुरुषच 
महिलांवर अत्याचार 
करतो, त्यांचा मानसिक 
छळ करतो हचे आजवर 
आपण पाहत आलो 
आहोत पण आता काळ 
बदलला आह.े पुरुषही 

महिलांच्या 
अत्याचाराला बळी 
पडत आह.े कितीतरी 
परुुष महिलाचंा 
मानसिक अत्याचार 
सहन करत आहते. 
पत्नी आपल्यावर 
अत्याचार करते आपला 
मानसिक छळ करते हे 
जर समाजात माहीत 
झाल ेतर आपलीच 
नाचक्की होईल या 
भीतीने अनेक पुरुष तो 
अत्याचार मुकाट्याने 
सहन करतात. ज्यांना हा 
अत्याचार सहन होत 
नाही ते आत्महत य्ेचा 
मार्ग स्वीकारतात. काही 
महिन्यांपूर्वी बंगळुरू 
मध य्े एका कंपनीत 
अभियतंा असलेल्या 
३४ वर्षीय अतुल सभुाष 
या तरुणाने पत्नीच्या 
जाचाला कंटाळून 
आत्महत्या केली.

पत्नी पीडित पुरुषांनाही 
संरक्षण मिळावे!


